RESUMO

Dedicada a Mercurio e unida ao mundo dos
camifios e das transacciéns comerciais, polos
diferentes arquedlogos que investigaron a peza, a
Ara votiva de “Adai” -O Corgo, Lugo- é unha
testemuna do pasado multisecular desta terra e da
sua esfera espiritual. Na presente investigacion,
preséntase un novo punto de vista, unha analise
da peza no seu contorno, que abre unha nova via
de interpretacion a partir do rexistro cristianizado
dazona.

PALABRAS CLAVE: Museo Diocesano
Catedralicio de Lugo, cosmovisién cultual,
Gallaecia, Ara votiva, Mercurio, epigrafia, ltinerario
Antonino, interpretatio-asimilacién, culto a auga,
“fonte das Virtudes”.

LIMIAR

Neste mes de abiril, fixo noventa anos que a Ara
votiva de “Adai” -O Corgo, Lugo- entrou a formar
parte do daquela Museo Diocesano -agora tamén
Catedralicio, e en adiante Mdc- de Lugo, nun
momento no que ventaban uns aires novos nos
que a conciencia popular comezaba preocuparse
pola sua propia historia e polo seu pasado
multisecular; no que os achados da Gallaecia eran
“‘casuais” e onde Alfredo Lorenzo Lépez, Luis
Lépez Marti e Amador Montenegro comezaban
artellar o que agora son 0s dous museos principais
da cidade, o Mdc e o Museo Provincial.

Foi no primeiro deles, o primeiro museo diocesano
da Galiza e a primeira entidade museistica de
Lugo, no que, en abril de 1924, a Ara votiva de
“Adai” pasa a formar parte da sua coleccidon
permanente. Desde aquela a promesa de
Maxumus fillo de Secundus, comparte a sua
historia e esta cremos que esta indisolubelmente
unida a auga e & cosmovision cultual manifestada
na Galiza desde os albores dos tempos.

DO PRETEXTOAO CONTEXTO

No mundo romano, a Unica obriga que tifia unha
comunidade étnica ou politica era a de render culto
aos deuses protectores instalados nelas, ao longo
da sua historia, polos seus antepasados, que,
coma indica Le Roux, constituia o mos maiorum'’
ou o costume dos devanceiros®. En realidade, e

A xente de Sarria. A aquelas e aqueles que se
puxeron en pé para protexer a sua propia
historia, vencellada desde os albores dos
tempos dauga e aorio.

“Contra il non poideron en Galiza nin concilios
nin homilias, nin disposicions penitenciais nin
excomuniéns, chantando —6 cabo- cruces por
riba para cristianizar un culto que chegou deica
hoxe vencellado a relixion triunfadora”

\_ Taboada Chivite )

ainda que reviste unha complexidade e unha
variedade case multiforme, é un tipo de
relixiosidade practica, produto dunhas crenzas
culturais -obviaremos seguindo a Le Roux o termo
“relixion”- que acompafaba a vida privada e tamén
publica do pobo e nas que se lle solicitaba a
divindade unha serie de favores especiais, ben a
nivel persoal, ben orientado & comunidade’. A sua
incursién na cosmovision espiritual dos pobos que
poboaban a terra que denominaron Callecia,
considerando a priori que o proceso evolutivo
neste campo -como noutros- foi algo complexo e
diverso segundo os contextos e as persoas’, non
supuxo o cisma que a historiografia, até as ultimas
décadas do século XX, nos fixo crer’; pola contra,
0s antepasados das comunidades do noroeste
fanse cada vez mais visibeis, ampliando o mos
maiorum e ficando para as futuras xeracions
inscritos -entre outros- nas aras votivas.

Deste xeito, deuses antigos e recen chegados van
coexistir, como coexistiron as suas dimensions
cultuais e van empregar 0S mesmos
procedementos, 0s mesmos soportes e 0 mesmo

'LE ROUX 2009: 266

°E este poderia cambiar co tempo dependendo da eleccién dos ditos deuses e
deusas BEARD, NORTH E PRICE, S. 2006 : 208-222. VEYNE 2005 : 424-
433.

*HERNANDEZ 2004: 153

‘LE ROUX 2009 : 280

*DELGADO E GRANDE 2009 : 61-92

Ara votiva de “Adai”. O Corgo, Lugo
© Mdc

idioma®. A informacion que temos sobre este
mundo cultual e divino, chega até nés a través da
documentacién epigrafica dun certo niumero de
inscriciéns incisas en soporte de pedra que son as
testemunas directas, e case Unicas, das relacidons
entre as e os vecifos da Gallaecia e as suas
divindades. Seguindo a Sartori, preséntase ante
nés un panorama multiforme, variado e
diversificado en proceso de comunicacion, cunha
mensaxe singular dentro do que poderiamos

denominar a “civilizacion das inscricions”’.

AARADE “ADAI” EOVOTO DE MAXUMUS

Na cosmovision mistica romana os deuses soO
respondian cando se invocaba o seu nhome, entén,

°Ainda que non podemos deternos neste tema, para o que remitimos 4 bibliografia
base, convén indicar que a permanencia dos elementos indixenas entre os cultos &
divindade pon de relevo a dinamica cultural posta en marcha para a estabilizacion
politica da area durante a época do Imperio; e de igual xeito sublifia a base da sua
subsistencia, a asimilacion das formas e regras romanas. LE ROUX2009: 179.
'LSARTORI 1983 :423 e ss

invocar a un deus ou a unha deusa polo seu nome
foi a caracteristica comun da oracion e da maxia. E
asi que, os romanos tifian un xeito sinxelo de
achegarse a divindade ao declarar que si un deus -
ou unha deusa- accedia a suas peticions, eles pola
sla parte farian unha ofrenda a cambio’.
Destinadas a estas ofrendas, as aras son
construcions de pequeno tamafno que
funcionaban coma altar, € dicir, monumentos
relixiosos elevados, levantados ben dentro dun
terreo consagrado e cercado -as veces- ao caron
dos templos ou santuarios ou ben ante as portas
das casas, nas ruas, daquela, aras privadas

consagradas as divindades®.

Seguindo unha tipoloxia “oficial” e realizada en
granito, material -ainda que degradabel-
eminentemente empregado na epigrafia romana
do noroeste®, a ara votiva de “Adai” preséntase
coma un magnifico exemplo da relacion intima ou
mistica entre o individuo e a divindade.

Tratase dun paralelepipedo de moi boa factura, co
reverso tamén traballado.

Presenta unha estrutura arquitecténica composta
dunha base, a xeito de toro, repicada no anverso,
na que se retranquea o corpo central no que se
atopa o rexistro epigrafico -dividido en cinco lifas-;
enmarcado pola banda superior, por unha cornixa
moldurada, sobre a que se achan os dous rolos ou
pulvini laterais, moi realzados que flanquean o
focus -que se levanta coma un pequeno fronton-

profundo e ben elaborado na sua parte frontal. E
no focus onde se realizaban as ofrendas.

Como vemos, a sua tipoloxia encadrase
formalmente no grupo do Noroeste, que no seu dia
definiu Gamer'', e onde os monumentos
rematados s con pulvini constitien unha das
formas de coroamento mellor representadas e con
especial incidencia na provincia de Lugo ™.

Gravada en letras capitais cadradas, no corpo
central presenta a seguinte inscricion:

*HERNANDEZ 2004 : 154
°Ibidem

LE ROUX 2009:271
"LGAMER 1989:110-112
“GAMER 1989: 110

MAXV / MVS S / ECVND / | [F(ilius)] VOT(um)
S(olvit)/ MER(curio) ME(rito)"

Maxumus, fillo de Secundus, cumpriu a promesa a
Mercurio de bo grao'

Ara votiva de “Adai”. O Corgo, Lugo
© Mdc

Apesar da sua concisién e da sia mensaxe pouco
informativa, sé alude ao nome do que dedica-
Maxumus- e ao nome do deus invocado -Mercurio-
coma a maioria deste tipo, a férmula simple
VOT(um) S(olvit) -promesa que o individuo
satisfai- preséntanos o resultado da descoinecida
solicitude de Maxumus, sendo a ara votiva de
“‘Adai” o “prezo xusto” -Mé(rito)- que se debia
pagar”.

° RQDRiGUEZ EACUNA 1999:330
“GOMEZ 2005 : 166
“LEROUX2009:272

Detalle pulvini e focus. Reverso.
Ara votiva de “Adai”
© Mdc

O certo é, coma o é agora, que as € os individuos
recorren a divindade en momentos de aflicion,
facéndolle unha promesa que se cumpre,
voluntariamente, antes ou despois -coma é 0 noso
caso- da graza concedida. Establécese, asi, un
contrato entre o crente e a divindade, que tras
cumprir os seus termos se desfacia, rachando co
vinculo [votvm solvif]”®. De feito, pola contra de
Maxumus, quen con gusto cumpriu a suUa
promesa, aquelas e aqueles que se atoparan
pouco satisfeitos coas esperanzas depositadas
nunha determinada deidade, poderian decidir non
se dirixir nunca mais a ela. E do mesmo xeito que
chamar polo seu nome aos mortos era requisito
indispensabel para que estes seguiran presentes
entre os vivos, deixar de pronunciar o nome dunha
divindade implicaba pofier fin & sta existencia".

Non sabemos mais sobre Maxumus, ademais da
sua filiacion, que o indicado por Rodriguez e
Acufa': o caracter peregrino do individuo'®; termo
que designaba, segundo o Dereito Romano, os
habitantes de paises que celebraran tratados de
amizade con Roma ou ben que se someteran a
dominacion romana, reducindose ao estado de
provincia. De feito, Maxumus® é un dos

( )
"*Sobre o votum, entre outros, véxase VANANDRINGA, W. 2002 : 118-120
"LEROUX 2009 :271-272
"RODRIGUEZ EACUNA1999: 328
*“Lembrar que existe outra version da procedencia. Segundo IRPL os congnomen
indican a procedencia estranxeira do individuo.

“Lembramos que existe un tratamento fonético que se da na oscilacién eni/u, en
contacto con labiais, sobre todo na terminacién —umus/-imus. De feito, no noso
caso, o etimoldxico seria Maxumus e o fonético Maximus, opcién esta que rematou
por triunfar na tendencia fonética, ficando Maxumus cun certo sabor arcaico; coma

indica SANCHEZ 1988 : 377.
\. J

Detalle inscricion.
Ara votiva de “Adai”
© Mdc

cognomen-entre outros- adoptados por indixenas
e libertos da Narborense e da Hispania21 romana,
sendo a sUa presenza, na Gallaecia, similar a
doutras zonas desta area imperial.”

Seria Maxumus un indixena do Corgo? Ou, pola
contra, un peregrino doutro convento? En
realidade, e ainda que saibamos o0 seu nome,
Maxumus segue a formar parte dunha poboacién
andénima®, un home concreto que viviu nun tempo
e nun espazo determinado e que ademais, decide,
en liberdade, realizar un voto privado descubrindo
publicamente as suas crenzas e deixando en
pedra inscrito as suas afinidades coa divindade.

’
“GUERBER 1994 : 111

*'ABASCAL 1996 : 29-30 e 372-373
” RODRIGUEZ EACUNA 1999: 328
*HERNANDEZ 2004 : 153-154

\”BAYET 1984:185

APROMESAAMERCURIO

Fillo do supremo Xupiter e da ninfa Maia,
relacionada coa fertilidade agricola, o polifacético
Mercurio, deus dos ladrons, relacionado coa
elocuencia, o inxenio, a astronomia, a choiva e o
vento®, inventor do sacrificio en honor dos doce
deuses, da técnica do lume® e favorecedor de
pactos, heraldos e intérpretes, posuindo -
asemade- connotaciéns de psicopompo como
guiador das almas ao Hades™; ben recofiecido
pola mitoloxia clasica coma un dos deuses mais
importantes do pantedn grecorromano. De feito, é
por todas as suas caracteristicas polo que Xupiter -
0 seu pai- o tivo coma o seu ministro e o0 seu
intérprete” e, segundo Homero, tifia tamén o titulo
de mensaxeiro do Olimpo®.

Descendente latino do Hermes grego™, ainda que
Combet-Fanoux apunta a existencia de Turms -
unha divindade con semellantes atribuciéns- entre
os faliscos, oscos e etruscos, sobre todo na sua
funcién de protector dos comerciantes dada a sua
relacion coas verbas latinas merx -mercancia- e
mercari -comerciar-"’; o seu culto, xa fora a través
da influencia etrusca do século VI a.n.e. ou pola
relacion directa das colonias helenisticas de
Campania ou da Magna Grecia, vaise afianzando
desigualmente na sociedade romana até Augusto,
momento en que a sla expansion é promocionada
desde o Estado. De feito, € con Augusto, ainda que
fora con Octaviano cando Mercurio salta a un
primeiro plano e mesmo era erixido como simbolo
do benestar do novo réxime®', cando alcanza o seu
apoxeo” dentro dun programa propagandistico
ultranacional, que facia fronte ao orientalismo de
Marco Antonio®. Deste xeito, Augusto repite o que
César fixera con Venus, adscribir a sua persoa, e
con ela a sua dinastia, a Mercurio, nun intento de
encomiar a sua imaxe asimilandoa as deidades
romanas. Asi, en certo sentido, o culto a Mercurio -
ainda que coma deus xa o cita Tito Livio, no 495
a.n.e., e aparece recollido nos diferentes
lectisternios de deuses, desde o 399 a.n.e.-, ten
certa relacién co culto imperial, xa que ambos
comezan a difundirse na mesma época.

“GARCIA 2001:123

“ALBIZU 1981: 129

“MOYA2009: 106

*HUMBERT 1984 : 66

*ROSE 1973:149

“COMBET-FANOUX 1980: 171E SS

*JIMENEZ 1999 : 201

“COMBET-FARNOUX 1980:435; BAYET 1984 : 185

E neste momento -século | d.n.e.- cando se
popularizan na Hispania, ao igual que no mundo
grecorromano, as imitaciéons dun patréon
iconografico helenistico: unha figura totalmente
humana, un ephebos gracioso, cortés e feminino
que vai reflectir, simbolicamente, nos seus
atributos as suas principais calidades: o caduceo,
atributo de Apolo, reconcilia as disputas e é
sintoma de prosperidade nos intercambios®; o
petasos, ou chapeu de ala ancha, identificao co
pobo mais sinxelo e cos viaxeiros; o marsupio -
saca con moedas- alude & sua relacién coas
transaccions; e as talaria -sandalias aladas- facian
mais rapidos os seus desprazamentos®. E ainda
que existen representacions sedentes, cando é
plasmado en pé estd acompafiado, con

a, o r —

Mercurio de Taboexa
© Museo de Pontevedra

Mercurio de Lugo
© Museo Castelo de San Antén

frecuencia, por algun dos animais que se lle
adscriben: un afno -deus pastoral-, unha tartaruga -
inventor da lira, atributo tamén de Apolo-, un galo -
a vixilancia- ou -entre outros- un escorpién e un
lagarto, como afirma Acufia®; en todo caso, e
segundo recolle Moya Maleno®, debemos lembrar
que a iconografia mitoloxica depende de factores
tan dispares como a pericia do taller, o custo da
peza, afaceta para destacar do deus e os modelos
que toma; variabeis que se poden constatar
nalglns bronces da Gallaecia®.

“Ibidem

“DIEZ PLATAS 2002:217
“ACUNA1977:203
“MOYAMALENO 2009: 107
“ACUNA1977:203

E asi o culto a Mercurio se expandiu por todo o
Imperio cun caracter puramente romano -dentro
da cosmovision mistica de divinizar os actos da
vida cotia- coma protector das actividades de
intercambio e comercio, velador dos caminos e
tamén dos viaxeiros®; estando presente xa fora
nun ambiente urbano, coma protector da
asociacion de pescadores e peixeiros de Carthago
Nova* ou en ambientes supostamente mais rurais
e populares, como amosan -—entre outras-
algunhas aras da Galiza"'.

Mercurio de san Salvador de Sieiro
© Museo Arqueoloxico de Ourense

O certo é que se descofiece o porqué do éxito do
culto aos Lar, as Ninfas e a Mercurio na Gallaecia;
de feito, e ainda que existe unha certa
homoxeneidade, ao longo da Peninsula Ibérica, é
na Gallaecia -e na zona norte da Lusitania- onde
atopamos unha maior concentracion de aras
dedicadas a este deus. Asi, na Gallaecia, onde os
cultos indixenas estaban mais localizados e
atomizados, ao contrario que noutras rexiéns -
coma as centrais da Lusitania ou no mundo veton-
difundironse con éxito varias deidades romanas,
que encabeza Xupiter. E coma indica Olivares,
agas este ultimo, as enunciadas son de caracter
privado e alleas a relixion publica, revelando uns
procesos de asimilacion selectiva por parte das
comunidades indixenas™®.

E ainda que isto non é unha ciencia exacta, xa que
nestes Uultimos anos -ou meses- ben puido

*RODRIGUEZ EACUNA 1999 : 32540
“MANGAS 1987:423
“ACUNA1977:211

“OLIVARES 2006:148

aparecer unha nova ara con inscricion votiva,
ainda sen publicar, cruzando os datos achegados
por Rodriguez e Acufa (1999), Baratta (2001) e
Moya Maleno (2009); o total das inscricions
dedicadas a Mercurio, na Gallaecia, elévanse a
13, incluindo a reinterpretada por Rodriguez
Colmenero de Noceda -Bembibre, Leén-*, ainda
que a pofiemos nun “limbo legal” xa que, como
indica Gomez, non seria estritamente preciso
presupor unha dedicatoria a Mercurio podendo
resolver as abreviaturas da segunda liia como
L(aribus) V(ialibus) S(acrum)”, que por outra
banda, como indicamos, era tamén un culto moi
estendido na Gallaecia® que xunto a divindades
indixenas -das que descofecemos a case
totalidade dos seus nomes- relacionaronse ou
fusionaronse con Mercurio®.

En realidade, as inscricions recollidas nos tres
conventus non ofrecen ningunha particularidade
destacabel®, agas que, das 53 recollidas en
Hispania por Baratta, 13 estan situadas neste
territorio e, todas elas, como xa sinalou Acufa -s6
ou en compania de Rodriguez- e outros, xa
pertenzan a unha area rural ou a unha urbana,
estan vinculadas coas vias de comunicacion.

Deste xeito, e mentres que as de Ledn se vinculan
a unha via que uniria Asturica con Legio VII, a via
XVIIl -que ia de Bracara a Asturica-
correspondenlle as inscricions de Braga, Villar de
los Barrios, Toral de los Vados e a de Noceda; a Via
XIX -que enlaza Bracara con Lucus e Asturica e
que coincidia, en parte, ao seu paso pola actual
provincia de Pontevedra® coa XX ou per loca

Vela aqui o corpus de inscricions dedicadas a Mercurio na Gallaecia:

INSCRICION* LOCALIZACION

Mercuri[o] / Sacrum / F(abius?) E(---) ex v(oto) p(osuit)

[Mercurio?] / I(ibentes) - v(otum) s(overunt) - / collegi / ani -

con (meatus)? Int(eraminii) Fla(vii) -

Mercuri(o) / I(---) S(---) votum) / s(olvit) I(ibens) m(erito)
/

() d(~)

Mercurio / [sacJrum / [-] Flaccu[S] / Aelianu[s] / proc(urator)
Auglu]sto[r(um)] / v(otum) s(olvit) [l (ibens) m(erito)]

Deo M/ercu/rio Fu/scus Fuscli] / [filius] v(otum) me / (rito) |

(iens) a(nimo)

Mer/curio / ara(m) / Festus / ficit

Mer/curio / Seve/rus / pro vo/to

(“OLIVARES 2006:148
“RODRIGUEZ COLMENERO 2001 : 79
“GOMEZ 2005:50 e 166
“BLAZQUEZ 1962a: 107
“GUERRA2006 : 80. MOYAMALENO 2009: 108
“"Remitimos o lector ou lectora & consulta da bibliografia recomendada, xa que
existen diferentes versidns na transcricion das devanditas epigrafias. IRGII 1954;
VIVES 1971; ACUNA 1977; IRPL 1979; TRANOY 1981; DIEGO 1986; CIRG I
1994; RODRIGUEZ E ACUNA 1999; HEP 1999-2000; BARATTA 2001; MOYA

MALENO 2009.
. J

VILLAR DE LOS BARRIOS /
Ponferrada, Ledn. Desaparecida.

NOCEDA DEL BIERZO / Noceda
del Bierzo, Leon. Museo de los
Caminos.

TORAL DE LOS VADOS / Toral de
los Vados, Ledn. Museo de Ledn?

LEGIO VIl / Ledn. Reaproveitada na
Muralla da cidade. Museo de Ledn.

CALDAS DE REIS / Caldas de Reis,
Pontevedra. Desaparecida.

PANXON / Nigran Pontevedra.
Museo Municipal “Quifiones de
Leon” Vigo.

VALGA / Valga, Pontevedra. Capela
de san Mamede de Martores.

Reaproveitada forma parte da
escada

“ACUNA 1977:211. MOYA MALENO 2009:107-108. A onomastica dos dedicantes
¢é latina, e con ampla representacion na Peninsula Ibérica, e a deidade invocada
non presenta epiteto indixena que puidera aludir a unha posibel asimilacién a unha
divindade local.

“DE LAPENA 1990-91 : 230

Deo / Mer (curio) / Fro(ntinus) / Cap(ito) / ex v(oto) p(osuit)

Sacrum / Mercurio

Maxu / mus S /ecund /i [F(ilius)] v(otum) s(olvit)/ Mer

(curio) me(rito)

Mercuri(o) / S(acrum) - a(nte) - D(is) - O(mnibus) / v(otum) -
a(ram) - p(ecunia) - p(osuit) - V / ictori(nus) - Co (---) s(uo)

f(ecit)

Mer [c] / uri [o]

MARZAN / O Rosal, Pontevedra.
Ermida de San Vicente de Marzan.
Museo Diocesano de Tui.

SAN MAMEDE DE OLEIROS /
Vilalba, Lugo. Museo Provincial de
Lugo.

ADAI / O Corgo, Lugo. Ermida das
Virtudes de Pedrafita. Mdc.

AGRO DE NOGUEIRA, TOQUES /
Melide A Coruia. Localizacion
desconecida.

CAMPO DE SANTIAGO / Braga.
Localizacién desconecida.

--- / [lunoni] / Reginae / Miner/vae, Soli, / Lunae, / Di/is Omni

[p]o[t](entibus), / Fortuna[e], MErcur/i[o], Genio lo/vis,
Genio Martis, [A]esculapio, Luci / [SJommo, [V]eneri, / [C]

CALDAS DE VIZELA / Braga.
Localizacion descofiecida.

upidini, / [C]aelo, [Cas]/torinus, / [Cer]eri, / [G]enio
Victoriae, genio meo, / Diis seg/is perv[.]/ AETMOC

maritima- correspéndenlle as de Caldas de Reis,
Valga e incluso a de Panxon -ainda que relacio-
nada cun asentamento romano tardio na que
pasaria unha via secundaria unida a principal-; asi
coma a do Rosal proxima a via XIX ao igual que os
casos de Toques, Vilalba e O Corgo, lindeiras coa
via XX e na 6rbita da capital do convento lucense™.

Detalle miliario actual. Ermida das Virtudes. O Corgo, Lugo
© Carolina Casal

(5°RODR1GUEZ EACUNA1999: 329

Protector dos camifos e dos comerciantes,
caracteres que Mercurio adquire desde un
principio na Peninsula Ibérica, a sua figura vai
estar vinculada as vias de comunicacion dun xeito
claro, sendo nestas e nos principais camifios que
discorren polo longo da Hispania -e na sua area
circundante- onde imos atopar a abundante
epigrafia referida a Mercurio. E asi que, a
procedencia dos epigrafes da Gallaecia
corresponden a asentamentos -rurais na meirande
parte, agas os de Braga e Ledn- relacionados coa
rede viaria reflectida no Itinerario Antonino”'.

Con todo, no que respecta a ara votiva de “Adai”
cremos que non todo é o que aparenta.

Se ben a nosa inscricién non presenta un epiteto
indixena que puidera aludir a unha posibel
interpretatio® ou & asimilacion a unha divindade
local e a sua localizacién estd ao carén da via
XIX/XX e dentro do radio de accién ou hinterland
de Lucus Augusti, civita, que coma todas,
aglutinou cidadans romanos e peregrinos coma o
era Maxumus; non € menos que O rexistro

“'GOMEZ 2005 : 65-156, 176-198
“LE ROUX 2009: 267

cristianizado da zona nos esta a achegar unha
valiosa informacién sobre os fendmenos de
cambio, evolucién ou interpretatio-asimilacion-
dependencia do culto a Mercurio na Gallaecia -e
na Lusitania-, consubstancial ao contacto cos
deuses indixenas e que vén confirmar un
fendmeno similar ao chamado “Mercurio celta” da
Galia®.

O CONTEXTO COMA PRETEXTO. DA AQUA DE
MERCURIO AFONTE DAS VIRTUDES

O proceso de extension do cristianismo, no que
non entraremos, levou consigo ocupar o lugar da
antiga “relixion” do Imperium reciclando os seus
ritos para servirlle de vehiculo & boa nova. Mais os
cultos ancestrais continuaban, segundo se
deduce da misiva que o bispo de Astorga lle fixo
chegar a Martifio, o de Dume (c.a. 510-580), na
que indica que ainda que a poboacién da sua
diocese estaba bautizada, seguia a facer ritos nas
fontes e cursos de auga, invocando os montes,
pasando por determinados ocos das rochas e
adiviiando en pedras oscilantes™; ritos todos que
ainda permanecen presentes nos santuarios da
Galiza.

Foi o de Dume quen para estender a orientacion
pastoral dirixida a conseguir que o sentido cristian
penetrara na vida no universo simbdlico da
poboacion rural®, como o era este, fai unha serie
de recomendacions recollidas no cofecido
Correctione Rusticorum (574). Recomenda asi,
que se formule un novo universo simbdlico,
substituindo as referencias idolatricas as Ninfas,
aos Lar ou a Mercurio -entre outras e outros- por
referencias a personaxes cristians®. Coma indica
Cebrian, non é dificil darse conta de que isto ultimo
significa crear unha nova relixion®, proceso que
aconteceu no lugar de Pedrafita do Corgo e onde a
ara votiva de “Adai” se presenta coma unha
testemuna clave.

|. Sobre alocalizacion

O certo é que non sabemos mais sobre o seu
achado que o que recolle o inventario do Mdc, cuxa
procedencia debiase a “casualidade” e esta

*Véxase para este tema BLAZQUEZ 1962b : 217; BAYET 1984 : 217; OLIVARES
2002:203-219;1D.2003:297-313;1D. 2006 : 145-147.

*CARRO 2013

“Lembramos que no proceso cristianizador, a antiga cosmovision cultual
reprégase cara a medios campesifios que habitaban pequenos nucleos de
poboacién -paqui/pagani-. CEBRIAN 1989 : 23.

*Ibidem 24

“Ibidem 23.

acontecera nas proximidades da Ermida das
Virtudes. Este debeu producirse con anterioridade
a abril de 1924, momento en que don Generoso
Barreiro -que supomos o parroco respectivo- a
deposita na entidade museistica. E ainda que
levamos até o de agora adscribindo a peza a
parroquia de Adai, parroquia a que pertencia -
segundo informantes da zona- a persoa que deu

Ermida das Virtudes. O Corgo, Lugo
© Carolina Casal

con ela, a ermida fica dentro do lugar de Pedrafita,
topdénimo que fai alusioén ao lugar de asentamento
ou nucleo habitacional.

A etimoloxia de Pedrafita non ofrece dificultade, &
petra ficta “pedra fincada”; mais a interpretacion
histérico-arqueoléxica do toponimo non resulta
igual de facil, polo feito de que fincar pedras no
chan foi cousa de todos os tempos e obedeceu a
multiples motivos: indicacions sepulcrais, deslinde
de herdades e territorios, referencias itinerarias,
conmemoracion de feitos, representacions
idolatricas, etc. De feito, O Corgo vive aos pés dun
longo itinerario mortuorio sublifado desde o
megalitico polas mamoas, onde as insculturas ou
pedras fincadas -ao igual que en toda a Galiza-
estarian indisolubelmente ligadas aos camifios
dos mortos e representarian ideas abstractas de
tipo relixioso ou ideoloxico. Mais este camifio é

ocupado, tamén, polos vivos, cos mais de vinte
castros existentes que sublifian a manipulacién da
paisaxe no concello, desde os albores dos tempos,
e onde as pedras fincadas poderian estar a marcar
simplemente o linde territorial, cousa que recolle
posteriormente a parroquializacion cristia. E entre
ambas as culturas, baixo o dominio do Imperio,
estas terras pobdanse de pedras fincadas,
marcadoras de distancias ou simples valas
publicitarias, testemufias das vias de
comunicacién coma os miliarios aparecidos nas
parroquias de Arxemil, Castrillén e Franquean; ou
antigos mercuriais, colosos pétreos que protexian
os cruces de camifios e os camifantes, que o
cristianismo asimilou nos abundantes e cofiecidos
cruceiros.

Il. Sobre a contextualizacion

Sito na freguesia de san Miguel de Pedrafita -
diocese de Lugo- e cuxa festividade ten lugar no
mes de maio, o dia da Ascensién do Seiior, o
santuario das Virtudes preséntase coma unha
manifestaciéon basica da relixiosidade popular e
con eladasua esferalendaria.

Xanela sur, fachada. Ermida das Virtudes
© Carolina Casal

Seguindo a Blanco, a lenda sobre este santuario
inscribese no Tipo |, que se refire & sua orixe™.
Coma indica o autor, as lendas relixiosas de
aparicions de imaxes manifestan a relacion que se
establece entre a comunidade, unha determinada
imaxe e o que esta representa e ademais cun lugar
que € o punto de encontro entre 0o microcosmos € o
macrocosmos ou entre o humano e o divino. De
feito e si as lendas tentan conceder unha
concrecion ao ser sobrenatural®, individualizan e
revalorizan os lugares mudando e manipulando a
paisaxe e construindo os santuarios que
realmente son os que determinan a funcionalidade
destes espazos sacros®.

En realidade, descofiecemos tanto a orixe da
fabrica edilicia, reformouse por completo en 1789,
coma a orixe da lenda, sendo esta a mais habitual
e relacionando a divindade co ancestral culto a
auga na Galiza.

Coméntase, seguindo a Blanco, “que hai moitos
anos alguns vecifios de Pedrafita encontraron a
Virxe na fonte, lavando. Levarona a igrexa da
parroquia, mais ela volveu para a fonte e saiu unha
e outra vez ata que os vecifios da zona decidiron
facerlle unha ermida neste lugar”®'. Como queda
amosado na lenda, preto do santuario hai unha
fonte que compre a funcidén moi semellante a do
santuario do Santo Ambreixo -Palas de Rei-“*.
Ambas as lendas tifian de re-sacralizar uns
espazos que xa per se o eran desde a antigliidade,
desterrando para sempre o posibel culto pagan
dedicado as augas, manifestado en Ambreixo pola
ara votiva e a “promesa” a Bandua Bolecco e nas
Virtudes pola ara votiva de “Adai” e a sua
“oromesa’” a Mercurio®.

lll. Da aqua de Mercurio a fonte das Virtudes

Para os pobos precristians, a auga posuia unha
potencialidade sagrada extraordinaria, xa que
nesta, e baixo a interpretacion de Thevenot™, se
presentaba a forza da terra, en cuxo seo se
enriquecia antes de xurdir a superficie coma un
agasallo. Asi as fontes e mananciais eran o
agasallo das e dos deuses e polo tanto sagrados,

*BLANCO 2000: 38

*VELASCO 1989 :402

“BLANCO 2000: 38

®'Informantes de Pedrafita—O Corgo-
“BLANCO 2000 : 40

“THEVENOT 1966:21SS
*“CARRO 2013

estando poboados por seres ou espiritos
sobrenaturais nunha esfera maxica, nunha
dimensién paralela e non por iso menos real,
recollendo as verbas de Carro®.

Consideradas portadoras de vida ou
rexeneradoras desta, a auga e as fontes non s6

Fonte das Virtudes. O Corgo, Lugo
© Carolina Casal

eran capaces de calmar a sede -na maioria dos
casos- senon tamén podian sandar determinadas
enfermidades, cumprir os desexos e até predicir o
futuro. Polo tanto -e agas no caso da sede- na
curacion, no cumprimento das arelas e na
predicion a través da auga interviflia 0 mecanismo
detonante da fe, sendo o deus da fonte o que
proporcionaba a recompensa. E asi que a
poboacion as tifia en grande consideracion por ser
un agasallo divino, realizando as suas ofrendas,
ben pan e vifio ou incluso anacos de roupa ou
tecido que colgaban dalgun arbusto préximo®;
cousa esta ultima que ainda estamos a ver en
diferentes puntos da Galiza e que amosan a
vixencia destes costumes ancestrais, presentes
hoxe na fonte das Virtudes.

Aferrada as crenzas dos poderes salutiferos desta
fonte e as suas augas sulfurosas, portadoras de
propiedades benéficas que sandan as doenzas
dos ollos e as enfermidades da vista -entre
outras®-, a poboacién-seguindo o recollido por

Blanco- lava os seus males cuns panos que logo
deixan ao carén dafonte, xa que existe acrenzade
que as suas doenzas desaparecen ao ritmo que
van podrecendo os devanditos panos colgados®.

A realidade actual amosa que o culto as augas
presenta unha continuacién que semella
inmutabel, preguntandonos a posibel interpretatio-
asimilacion deste no mundo romano ao
presentarse nas proximidades do enclave acuifero
a ara votiva coa promesa de Maxumus.

Fonte das Virtudes. O Corgo, Lugo
© Carolina Casal

Panos colgados. Fonte das Virtudes. O Corgo, Lugo
© Carolina Casal

“Ibidem
“Ibidem

“BLANCO 1996: 58

Capacitado para multiples artes ou talentos, como
enumeramos con anterioridade, Mercurio® era
tamén para César o inventor de todas as artes’”, o
zapateiro do ceo e -0 que é para 0 noso caso de
méaxima importancia- un ser luminoso’', acepcions
todas elas que recolle a deidade indixena Lugus™.
E asi que, tanto na Galia coma en determinadas
areas da Hispania ambos van estar asociados,
aparecendo nas representacions coma un deus de
tres cabezas -pola asimilacion do Hermes grego-
acompafado dos atributos propios do deus
romano’.

Sobre todos os achados un chama a nosa
atencion, unha patera aparecida no santuario de
Chéateaubleu -Seine-et-Marne, Francia- que
contina a seguinte inscricion: Deo Mercurio
Solitumaro Aug(usto); sendo o significado do
epiteto Solitumaro -segundo Hollard e Pilon- o
“dos grandes ollos”, “da gran vision” ou “o que todo
o ve”’™ e esta tifia que ver cos restos aparecidos a
escasa distancia desta, unha imaxe cuxa principal
caracteristica era a esaxeracién dos ollos do
deus” e os diferentes exvotos oculares
empregados para solicitar ou agradecer unha
curacién con intervencion da divindade”. O
conxunto de restos engldébanse, polo tanto, nun
mesmo concepto relixioso: a sobrehumana
capacidade ocular do deus e a sua habilidade para
sandar as afeccions da vista”'.

E ainda que a nosa inscricidn se presenta sen
epiteto indixena, é canto mais que curiosa a
relacion de Mercurio coa fonte “milagreira” de
Pedrafita e os beneficios desta coas afeccions da
vista que nos fai expor se Maxumus foi un devoto
sandado polas augas e a ara votiva a promesa
realizada a divindade pola sua curacién En todo
caso, a relacion de Mercurio coas augas
salutiferas ou termais, constatase na Gallaecia
nas diferentes aras votivas aparecidas en centros
reputados como Caldas de Reis e Caldas de

( A
*“BLANCO 2000 : 38

“D'ARBOIS 1996 : 117 & 199-200

®CAESAR Bellum Gallicum, IV, 16: “Deum maxime Mercurium colunt. Huius sunt
plurima simulacra, hunc omnium inuentorem atrium ferunt, hunc uiarum atque
interum ducem, hunc ad quaestus pecuniae mercaturasque habere uim maximam
arbitratur”.

"'Particularidade que recolle de Apolo

"OLIVARES 2002 :205

“Ibidem

"GRICOURT, HOLLARD E PILON 1999 :132-137

*|dem 138-140

"LIVARES 2002: 208

\”GRICOURT, HOLLARD E PILON 1999 :145-146. OLIVARES 2002: 208-209

Vazina, ambas sen epiteto local e na Lusitania en
San Pedro do Sul -Viseo- co epiteto Aguaecos,

»78

“deus das augas [termais]’”.

Realmente Mercurio estaba unido & auga a través
da sua propia festividade que recolle Ovidio en
Fasti, nome que designaba os libros nos que o
Pontifice Maximo anotaba os feitos do ano”. Asi o
recolle na obra: “Dia 15 Mercurio (...) / Neto de
Atlante, a quen unha Pleia noutros tempos / Pariu
de Xupiter nos montes de Arcadia, estas presente.
/(...)/ Os Pais edificaronche Templos que miran ao
Circo, en/ Os Idus. Desde entdn é este dia de festa
na tua honra. / Calquera que tenta vender as suas
mercancias, ofrecido/ O incenso, prégache que lle
des ganancias. / Hai a Aqua de Mercurio preto da
porta Capena: / (...) / Aqui ven o “mercader”
levando cinxidas tunicas, e puro / Saca co cantaro
sahumado a auga, que ten de levar. / De aqui se
humedece o loureiro: co loureiro mollado se rocian
/ Todas as cousas, que tefien de ter novos donos. /
E el mesmo rocia os seus cabelos co loureiro, que
pinga: / E remata as pregarias coa voz adoitada,
(...)/ E di: purifica os perxuros do tempo pasado: /
Purifica as infieis palabras do dia antecedente.”®

Ovidio ofrécenos a vision do dies festum
mercatorum e o ritual a Mercurio na capital do
Imperum. Ali o “mercader” realiza as suas
ablucions e as suas devocions na Aqua de
Mercurio xunto a Porta Capena. Os ritos
celebrabanse, entén, preto dunha fonte, sita preto
do santuario no Circo Maximo, nun ritual de
purificacién coa auga; a auga tina a facultade de
limpar o mercado das faltas e dos enganos,
purificando, deste xeito, toda a actividade
mercantil.

Dato este que, de novo, nos esta a falar da
suplantaciéon de deuses, de cultos e de
festividades; de feito, e coma indica Ovidio, a festa
de Mercurio inscribese no calendario o dia 15 no
mes de maio -“Pero ti -Mercurio- lle deches ao mes
o nome da tua Nai -Maia-“*'- e a romaria das
Virtudes no dia da Ascension do Sefior, que hai
que calcular dependendo da coincidencia do
Domingo de Resurreccién a partir do que habera
que contar 40 dias para achar a data da

"OLIVARES 2002:210

"MOYADEL BANO 1997 : 245

“OVIDIO Fasti T. XIl, Liber V; SUAREZ 1738 : 86-87
*'Ibidem 56-57.

Anotacion Alfredo Lorenzo. “Ara votiva de “Adai”
© Mdc

festividade; cousa que varia todos os anos e que,
regularmente, vén coincidir a mediados do mes de
maio.

Coma suxeriu Gomez, no seu dia, descofiecemos
si finalmente a fonte das Virtudes compartiu ou
simultaneou ambos rituais®, o propio das
actividades comerciais e o da sandazoén, mais, o
componfente salutifero presente nas suas augas e
o ritual inmemorial practicado até o dia de hoxe
nesta fonte sulfurosa, sublinan a interpretatio
dunha dimension cultural pretérita que se fusiona
ou asimila a aqua de Mercurio co Imperio e pasa a
nova relixion convertida na fonte das Virtudes,
advocacion coa que este culto inmemorial as
augas chega aos nosos dias.

O ESPAZO CULTUAL. A DICOTOMIA ENTRE O
PRIVADO EOPUBLICO

A maioria das aras ofrecidas testemufian unha
iniciativa a nivel persoal en funcién de
circunstancias peculiares propias da vida cotia de
cada dedicante, cousa que referenda a ara votiva
de “Adai”.

Mais, xa sexa privado ou publico, 0 monumento
inscrito, remite a un contexto controlado pola
comunidade, revelando un comportamento
relixioso tomado de Roma e onde sobresae a
omnipresencia da relixibn e das divindades en

*GOMEZ2012:77.

consonancia coa vida politica e social das
comunidades®. E no marco xeral da comunidade
civica onde as e os devotos, calquera que fosen,
desenvolvian as suas practicas relixiosas imitando
os actos publicos e integrandoas nas estruturas
sociais basicas coma as das familias®.

Asi, unha vez decidido a facer unha ofrenda ou a
cumprir cunha promesa, ainda que fora a titulo
privado, o devoto -ou devota- debia seguir as
regras establecidas polos sacerdotes do culto con
respecto aos ritos e aos actos, asi coma respectar
0os momentos axeitados, entre eles o dia da
festividade; polo demais, a persoa ficaba libre de
dicir, pensar e ofrecer o que quixera. De feito, cada
individuo tivo a posibilidade de venerar as
entidades divinas que elixira sen ningunha obriga,
agas a de non perturbar os cultos publicos
instituidos pola clase dirixente, porque a relixion
constituia un dos elementos mais fortes de
pertenza & comunidade étnica®.

Coma é o caso da nosa ara, a maioria destes
monumentos foron descubertos en condicions
pouco favorabeis: por “casualidade”,
descofiecendo o contexto arqueoldéxico en
primeira instancia ou reempregadas en cimentos,
dosadas en muros e casas particulares e moitas
delas en ermidas, capelas, igrexas, e sobre todo
en santuarios. A nosa manifesta ter sido
reempregada, ao atopar rebaixes na cara frontal,
tanto na base -desaparecida neste plano- coma no
lateral esquerdo, mais, descofiecendo onde.

Este tipo de altares adoitaban estar rodeados por
un pequeno espazo consagrado, o sacellum,
resgardado por unha reixa ou un pequeno muro.
Normalmente o culto levabase a cabo con
independencia de toda representacion da
divindade, ficando a ara adscrita a un templo ou
santuario. E ainda que as suas evidencias son
escasas’ e estes poderian ser moi simples e
modestos, constatando o predominio das
fundacions individuais de natureza privada, a
supervivencia do centro cultual, -reconvertido na
Ermida das Virtudes- e do culto -a Virxe e a sua
auga- no noso caso, lévanos a formular o culto
publico ou comunitario.

“LE ROUX 2009 : 275.
“Ibidem 276.

“Ibidem 279.

*|bidem 279-280
“Ibidem 271

Coma indica Le Roux, en realidade existe un
silencio incomodo ao redor destes santuarios, xa
que en principio as aras e as inscricions -como o é
a nosa- non mencionan espazos ou edificios
relixiosos, nin estatuas de divindades; tampouco
referendan a ofrenda dun sacrificio ou dunha
libatio con auga, leite, vifio ou incenso, incluso de
froitos e flores e menos empregan os verbos dare e
dedicare. Con todo, o santuario de Pandias -Vila
Real, Portugal- falanos de santuarios rupestres
ordenados e arranxados mediante construcions
arquitecténicas, hoxe desaparecidas, e onde os
vestixios da area sacra deixan claro que houbo un
templo ou outras superestruturas enriba das
rochas e cuxas cavidades e escadas indican un
ritual complexo, moi similar a outros exemplos
documentados no Imperio romano®.

E ainda que se acha nun espazo urbano a “Fonte
do ldolo” en Braga -Portugal-, amésanos un culto
as augas sito nunha fonte que se presenta baixo o
aspecto dunha rocha esculpida distribuida entre
dous elementos: unha estatua dun deus barbudo
con longa vestimenta e, a dereita, un busto dun
home novo nun nicho con frontén triangular que

“Fonte do idolo”. Braga, Portugal
© Carolina Casal

“Ibidem 272

lembra a fachada dun templo; os datos epigraficos
ainda que, en mal estado de conservacion,
semellan indicar que a estrutura actual pertencera
a un complexo mais importante®, sito preto dunha
necropole. Dato este que relacionaria a fonte de
Pedrafita coa ara votiva a Mercurio e a estela
funeraria atopada en “Adai” -Museo Provincial de
Lugo-.

En todo caso as dimensiéns® da nosa ara votiva
revelan que esta poderia ser portada’,
desprazando a promesa a Mercurio, sen ningunha
dificultade e podendo facer nunha nova
localizacién as libacions, os sacrificios, as
ofrendas ou as cremacioéns de perfumes, que nas
cerimonias se fixeran sobre ela.

CONCLUSIONS

A ara votiva de “Adai” preséntase coma unha
testemuna da cosmovision cultual do Corgo, entre
o século | e o IV d.n.e. Reliquia dun pasado
multisecular a promesa de Maxumus esta a
sublifar o culto inmemorial @ auga e ao seu
compofiente salutifero na fonte de Pedrafita;
sendo Mercurio” un elo mais na interpretatio-
asimilacion da divindade que, como se indicou,
chega aos nosos dias transformada no culto as
Virtudes e a sua “milagreira” fonte, continuando,
asi, o costume dos nosos devanceiros e
devanceiras.

Ve
“Ibidem
“Alto =34 cm.; Longo = 22 cm.; Groso = 12cm
“"HERNANDEZ 2004 : 156
“Lembramos que Mercurio adaptase ao cristianismo na figura de san Cristovo e
este é o santo protector da parroquia de Chamoso, a escasa distancia de Pedrafita.
De feito, cando san Martifio Dumiense -De Correct. Rust., 7.17- vese na obriga, no
século VI, a condenar os cultos aos deuses das encrucilladas, estanos a indicar o
grande arraigo das crenzas indixenas que permaneceron durante todo o Imperio,
sobrevivindo co paso do Mercurio romano ao san Cristovo cristian. Este paso fica
probado na vida e milagres de Cristéforo -1.2 %2 século Il d.n.e.- e nas suas
calidades de protector dos viaxeiros na que plenamente se identifica co deus latino.
Aquel xigante que axudaba a vadear o rio, preto da cidade de Samos, e que un dia
pasou a Cristo-neno pode vincularse, por unha banda, & faceta de Mercurio
psicopompo coma divindade que guiaba as almas até as portas do Hades ou até a
beira do Aqueronte e que asistia ao xuizo supremo ante o tribunal de Minos -
funcion cténica- e, pola outra, & iconografia de Mercurio xunto a Baco neno. GROS
1961 :65-68. GUERRA2006: 81 e 85. GARCIA2001 : 122. MOYAMALENO 2009 :
108-109.

